
С другой точки зрения процесс фокусировки можно описать в аспекте степеней 
(стадий). Этот аспект имеет определенный когнитивный оттенок и связан сo стадиями 
понимания свойств терминов. Поверхностное понимание связано с первичной степенью, а 
лексема единицы наименования является носителем денотативного значения. Вторичная 
степень отражает понимание, когда задействовано словарное определение. Значение 
становится ясным с использованием словарного определения, содержащего отдельной 
комбинации. Третичная требует использования цепочки комбинаций для понимания 
единицы наименования. В случае третичной степени первого словарного определения 
недостаточно, и для окончательного и достаточного понимания используется словарное 
определение комбинаций, выявленное на уровне вторичной степени. 

Выводы. Фазы и этапы семантического моделирования можно сравнить с процессом 
снятия покрова с носителей информации. Само снятие раскрывает внутреннюю структуру 
семантического компонента, указывая одновременно на его место и спецификацию 
существования. Фокусировка отражает механизм семантического представления в единицах 
наименования. Семантическое представление связано с двумя аспектами (количеством и 
степенью понимания). Все уровни разных исследований демонстрируют многоуровневую 
организацию семантической сферы, которая связана с единицами наименования разных 
областей. 

TERMIN VA UMUMIY SO‘ZLARNING O‘ZIGA XOS  
MORFOLOGIK VA SEMANTIK XUSUSIYATLARI 

Shoyimqulova M.Sh. 

Buxoro davlat texnika universiteti. 
Annotatsiya. Maqolada atamaning ba’zi muhim xususiyatlari va ularning paydo bo‘lish va amal qilish jihatlari 

o‘rganilgan. Izlanishlar shuni ko‘rsatadiki, ko‘p sonli atamalar ikki tomonlama rolga ega, chunki ular ma’lum bir 
sohada ishlaydi, shuningdek, ular yuqori ixtisoslashgan umumiy maydonda keng qo‘llaniladi. Taxminlarga ko‘ra, 
atamalarni termin bo‘lmaganlardan ajratish maqsadga muvofiqdir. Barcha atamalar, odatda, ikkita katta guruh: atoqli 
atamalar va terminologik so‘zlarga bo‘linadi.  

Kalit so‘zlar: atoqli termin, umumiy so‘zlar, polisemiya, obyekt, semantik, morfologik, strukturaviy, amaliy  

CHARACTERISTIC MORPHOLOGICAL AND SEMANTIC FEATURES OF 

TERMS AND COMMON WORDS 

Shoyimkulova M.Sh.  

Bukhara state technical university. 
Abstract. The article discusses some important features of the term, as well as aspects of its origin and 

application. Research shows that many terms play a dual role, since they function in a specific area and are also widely 

used in a highly specialized area. It is assumed that it is appropriate to distinguish between terms and non-terms. All 

terms are usually divided into two large groups: scientific terms and terminological words.  

ХАРАКТЕРНЫЕ МОРФОЛОГИЧЕСКИЕ И СЕМАНТИЧЕСКИЕ 
ОСОБЕННОСТИ ТЕРМИНОВ И ОБЩЕУПОТРЕБИТЕЛЬНЫХ СЛОВ 

Шойимкулова М.Ш. 

Бухарский государственный технический университет. 
Аннотация. В статье рассматриваются некоторые важные особенности термина, а также аспекты 

его возникновения и применения. Исследования показывают, что многие термины играют двойную роль, 
поскольку они функционируют в определенной области, а также широко используются в 
узкоспециализированной области. Предполагается, что целесообразно различать термины и нетермины. Все 
термины обычно делятся на две большие группы: научные термины и терминологические слова. В статье 
рассматриваются морфологические и семантические различия этих терминов от обычных слов.  

Ключевые слова: общеупотребительный термин, общеупотребительные слова, полисемия, объект, 
семантический, морфологический, структурный, практический. 

Kirish. Terminologiya adabiy tilning muhim va noyob elementidir [6]. Tadqiqotlar shuni 
ko‘rsatadiki, maxsus lug‘atning shakllanishi, rivojlanishi va faoliyat ko‘rsatish jarayonlari tobora 
kuchayib bormoqda. Bu esa til rivojlanishining qonuniyatlarini tushunish uchun muhim, chunki 
hozirgi vaqtda har bir yangi kashfiyot natijasi o‘laroq atamalar soni deyarli umumiy so‘zlar sonidan 
oshib ketmoqda, chunki bu jarayonlar har bir hodisa, dalil va usul uchun yangi tushuncha va 
atamalarni talab qiladi [3]. Natijada, zamonaviy lug‘atlardagi yangi so‘zlarning 90% dan ortig‘i 
maxsus leksikadan iborat bo‘lmoqda. Ushbu maqolaning maqsadi ba’zi muhim atamalarning paydo 
bo‘lishi va faoliyatining xususiyatlari va jihatlarini o‘rganishdir. 

Termin (yunoncha “oxir, chegara”) leksik daraja birligi (so‘z yoki birikma) ko‘rinishida inson 
faoliyati tegishli sohasining ba’zi bir tushunchalarini ifodalaydi va funksional mavzuni 
shakllantiradi. U soha lug‘atining ma’lum sinfi va terminologiya fondining tabiiy (tizimli yoki 
tizimdan tashqari) elementi hisoblanadi. Bu atamalar va oddiy so‘zlar o‘rtasidagi o‘xshashlik va 
farqlarni tekshirish, terminologik lug‘at rivojlanishining asosiy tendensiyalari bo‘yicha qisqa 
tadqiqot hamda tegishli atamalar belgilari tahlilini o‘z ichiga oladi.  

Termin va umumiy so‘zlarning o‘xshash va farqli jihatlari haqida so‘z borar ekan, terminning 
uch aspektli birlik ekanligini qayd etish lozim. Muayyan atamani o‘rganar ekan, olim, avvalo, uning 
paydo bo‘lishi va rivojlanishi (diaxroniya), zamonaviy lug‘atda mavjudligi va faoliyati (sinxroniya), 
milliy til tizimidagi variatsiya farqlari (soha) ni aniqlaydi. “So‘zning terminologik tabiati tilning 
leksik tizimi fonida yuzaga chiqadi” [4] 

Termin lingvistik birlik sifatida, bir tomondan, leksikaning tarkibiy qismidir hamda 
so‘zlarning mavzuiy sinfini tashkil qiladi. Boshqa tomondan, atama funksional, ya’ni amaliy 
jihatdan leksik qatlamdan tashqariga chiqadi. Tegishli sabablar va belgilangan tushunchalarning 
o‘ziga xos xususiyatlariga ko‘ra u turli fanlarning konseptual apparatiga kiradi. Bu ayni paytda 
termin leksikasining ikki tomonlama sifatini ta’minlaydi [9]. Bundan tashqari, qo‘shimcha 
lingvistik reallik elementlarini ko‘rsatadigan atama eng keng qamrovli, semantik jihatdan murakkab 
leksema, chunki unga turli xil omillar ta’sir qiladi. Bular: 1) tegishli soha tizimlari; 2) turli 
sohalarning konseptual tizimlari, 3) til tizimi, 4) leksik quyi tizim. Shuni ta’kidlash kerakki, ushbu 
to‘rtta tizimning har biri o‘z vaqt-makon tarmog‘iga, ya’ni sinxroniya va diaxroniyada strukturaviy 
farqlanish va tabaqalanish xususiyatiga ega. Sof semantik nuqtayi nazardan esa, juda ko‘p atamalar 
ikkilamchi rol (bu asosan umumiy so‘zlardan kelib chiqqan birliklarga taalluqlidir) o‘ynaydi. Bular 

asosan umumiy so‘zlar bazasida vujudga kelgan terminlardir. Ular odatiy va keng qo‘llaniladigan 
maxsus domen (tegishli soha) doirasida faoliyat ko‘rsatadi. Ular bu maydonda o‘ta ixtisoslashgan 
tabiati bilan ajralib turadi. 

Atamalar o‘zining “maxsuslik” xususiyatini qanchalik saqlab qoladi, degan savol haligacha 
ochiq turibdi. Masalan, fizika dunyodagi hamma narsani o‘z predmeti sifatida o‘rganuvchi tabiiy 
fan. U alohida sun’iy tilni talab qilmaydi. Ammo kundalik hayotda muhim o‘rin tutmaydigan atom 

(atom), proton (proton), molekula (molecule) kabi o‘ta tor terminlar ham bu fan doirasida 
qo‘llaniladi. Bu ixtisoslashgan tilni rivojlantirish omili, albatta, o‘ziga xos xususiyatlarni saqlab 
qolgan holda adabiy tilni davom ettirishdir. Fizikada umumiy so‘zlar, shu jumladan, polisemantik 
so‘zlar ham keng qo‘llaniladi. Bunday so‘zlar semantikasi toraytirilgandan so‘ng maxsus 
mazmunga ega bo‘ladi: maydon (elektromagnit), degeneratsiya (darajalar), tana (jismoniy), 

qimmatli (gaz), tuynuk (qora), oqim, tasvir, daraja, kuch, makon, yulduz, vaqt, suv, vazn. Biroq 
terminologik bo‘lmagan ma’noda bunday leksemalar ko‘pincha hissiy jihatdan qabul qilinadi yoki 
muloqot birliklari sifatida darajalanadi.  

Atamalarni termin bo‘lmagan so‘zlardan ajratishda ularning, odatda, ikkita katta guruhga 
bo‘linganligini hisobga olish maqsadga muvofiqdir: 1) ma’lum yo‘nalishga tegishli muayyan 
tushunchaga mos keladigan yangi voqelik hodisasini nomlaydigan yoki boshqa bir termin tizimidan 
o‘zlashtirilgan; 2) umumiy so‘z semantikasi transformatsiyasi, ya’ni o‘zgarishi natijasida yuzaga 
keladigan terminlar. Shunday qilib, birinchi guruhdagi birliklar atoqli atamalar, ikkinchisi 
terminologik so‘zlardir. Tavsiya etilgan chegara umumiy so‘zlarda termin belgi va 
xususiyatlarining bor-yo‘qligini inobatga olgani holda tor soha lug‘ati va umumiy qo‘llaniladigan 
lug‘at o‘rtasidagi o‘zaro ta’sirni o‘rganish uchun samarali hisoblanadi. Xususan, birinchi guruh 
birliklari faqatgina terminologik tabiatga ega, leksik jihatdan biroz izolyatsiyalangan (ular tarmoqli 
paradigmatik va sintagmatik bog‘lanishlar) bo‘ladi. Shuning uchun ular, masalan, rasmiy semantik 
o‘zgarishlar kabi umumiy til o‘zgarishi jarayonlariga ancha chidamli, odatda, faqat tegishli soha 
doirasida ishlatiladi va o‘zining amaliy kontekstini o‘zgartirganda tubdan yangi ma’no yoki 
konnotatsiyani talab qilmaydi. Ikkinchi guruh birliklari esa, aksincha, terminologizatsiya jarayoni 
natijasi o‘laroq, barqaror munosabatlarni saqlaydi (yashirin yoki oshkora).  

Umuman olganda, har bir ilmiy yoki texnik sohada terminlar quyidagicha ajratib ko‘rsatiladi: 
1) sof professional atamalar; 2) amaliy qo‘llaniladigan atamalar (dastlab boshqa terminologik 
tizimlarning tarkibiy qismi bo‘lgan, ammo keyinchalik amaliy jihatdan ma’lum bir sohaga o‘tgan); 
3) muayyan sohada o‘ziga xos ma’no kasb etgan umumiy so‘zlar; 4) fanlararo bo‘lgan boshqa 
terminologik tizimlar bilan yondosh atamalar; 5) ma’lum bir sohadagi terminlar bilan birga 
ishlatilganda terminologik mazmun va mohiyat kasb etuvchi umumiy so‘zlar; 6) odatda, ma’lum bir 
sohada qo‘llaniladigan atama bo‘lmagan umumiy so‘zlar;  

Terminning asosiy o‘ziga xos xususiyati uning "ilmiy, texnik yoki kasbiy ma’noni ifodalash 
qobiliyatidir” [4]. Termin oddiy so‘zdan aniq ma’noga ega bo‘lishi bilan farq qiladi, belgilarni 
ifodalash uchun zarur va yetarli atributlarni belgilab, konsepsiya tasnifidagi o‘rnini belgilab 
beruvchi tushunchani mantiqiy jihatdan aniqlaydi. Shuning uchun atamalar orasida mutlaq 
sinonimlar tez-tez uchraydi. 

O‘zlashma yoki sintez qilingan atamalar umumiy so‘zlardan ancha sezilarli rasmiy farqlarga 
ega, masalan, chet tili asoslari, belgi komponentlari, eponim komponentlari va boshqalar. Terminlar 
ko‘pincha umumiy so‘zlarga mos kelmaydigan semantik hamda grammatik farqlarga ega. Masalan, 
umumiy adabiy me’yor nuqtayi nazaridan, heavy water, high latitude, magnetic storm, yellow 

dwarf, solar wind, speed of light kabi qator birikmali atamalarning yaxlit tushuncha sifatidagi 
raqobatbardoshligi atipik va me’yordan tashqari.    

Atoqli terminlar va terminologik so‘zlarning paydo bo‘lish jarayonlari bir-biridan farq qiladi. 
Birinchisi umumiy so‘zlar bilan bir xil maqomda nomlash jarayonida paydo bo‘ladi. Yagona farq 
shundan iboratki, voqelik obyektini idrok etish hislar orqali emas, balki muayyan soha 
tushunchalari to‘plamining bir qismi sifatida uning mantiqiyligi tufayli amalga oshiriladi. Xususan, 

birinchi navbatda eng ko‘p obyektning mantiqiy asosda olingan xususiyatlarining yig‘indisi 
sifatidagi umumiy taassurot talqini shakllanadi. Umumiy taassurot ichida obyektning dastlabki 
tahlilidan so‘ng, uning ustunligi, ya’ni so‘zning shakllanish xususiyati ajratiladi. Keyin obyekt 
ittifoqdosh tushunchalar tizimiga kiritiladi. Nihoyat, obyektni tajriba va bilimga asoslangan holda 
ongli ravishda idrok etish davom etadi. Shuning bilan tushuncha rasmiylashtiriladi va uni belgilash 
uchun atama paydo bo‘ladi. 

Terminologik tizimlarni yaratish sohasida ona tili asosiy vosita bo‘lishi kerak, chunki termin 
lug‘ati, birinchi navbatda, har bir ona tilidagi lingvistik manbalar va faqat qisman xorijiy so‘zlar 
asosida shakllanadi. Biroq bugungi kunda atama leksikalarini to‘ldirishning eng keng tarqalgan 
usullaridan biri - har doim ham asosli va samarali bo‘lmasa-da, o‘zga tillardan o‘zlashtirish usulidir. 
Bu ularning o‘zlashtirilgan atama tegishli bo‘lgan til xususiyatlarini saqlaydigan xorijiy so‘zlar 
sonining keskin ko‘payishiga olib keladi hamda odatda qabul qiluvchi tilning o‘ziga xos 
xususiyatlariga kamdan kam moslashgan bo‘ladi. Bunday “begona” sifatlar tufayli bu birliklar 
rasmiy semantik til muvozanatini buzadi, chunki ona tiliga mos bo‘lmagan so‘zlar to‘plami uzoq 
davr davomida shakllanib, bunday so‘zlarning ko‘pchiligi leksik semantik, strukturaviy va 
morfologik qatlamlardagi istalmagan sifat o‘zgarishlarini hosil qiladi. 

Bugungi kunda mahalliy ilmiy-texnik atamalarni yaratishning asosiy usullari quyidagilardan 
iborat: 1) lug‘atda mavjud so‘zlarga yangi ma’no berish; 2) modifikatsiya, yani, o‘zgartirish 
(affikslar yordamida hosila atamalar yasash); 3) atama o‘zaklarini tuzish; 4) so‘z birikmalari va 
iboralarni shakllantirish; 5) qisqartmalarni shakllantirish [3;107]. Qiymat almashinuvi esa 
konsepsiyalar o‘xshashligi, texnik analogiya, tashqi analogiya, tushunchalarning uzviyligi natijasida 
sodir bo‘lishi mumkin.  

Xulosa. Tadqiqotlar shundan dalolat beradiki, termin ko‘p tizimli omillar ta’sirida bo‘lgan 
leksik darajadagi semantik jihatdan murakkab birlikdir. Ko‘pgina atamalar ikki tomonlama rolga 
ega, chunki ular belgilangan ma’lum bir sohada ishlaydi. Ular odatiy va keng qo‘llaniladigan va 
yuqori ixtisoslashgan xususiyatga ega bo‘lgan umumiy hududda ham qo‘llanadi. 
Terminologiyaning rivojlanishi qo‘shimcha lingvistik voqelik obyektlari bilan chambarchas bog‘liq, 
shu jumladan, bu hodisaga tizimli tashkil etish va faoliyat ko‘rsatishning o‘ziga xos xususiyatlari va 
tilning o‘ziga xos xususiyatlari, xususan, leksik darajaning tuzilishi bunga to‘g‘ridan to‘g‘ri ta’sir 
o‘tkazadi. Bunga qo‘shimcha ravishda, tilda umumiy qo‘llaniladigan va tor soha lug‘atlarining 
o‘zaro faol ta’siri mavjud. Turli termin leksikalarining o‘zaro aloqasi transterminologizatsiya va 
reterminologizatsiyaga imkon beradi.  

